
	Sagantaa Gargaarsa Rakkina Dhuunfaa – odeeffannoo waliigalaa 

	Kaffaltii gargaarsa atattamaa fi gargaarsa deebisanii dhaabuu atattamaa 

Oromo | Afaan Oromoo


[bookmark: _ma99nbe1zb2c]Gargaarsa maallaqaa balaa atattamaa guddaa keessatti
Balaan atattamaa guddaan kanneen armaan gadii ta'uu danda'a:
· ibidda bosonaa
· lolaa
· bubbee
· kirkira lafaa. 
Balaan atattamaa kunniin kanneen armaan gadii miidhuu danda'u:
· manneen jireenyaa
· gamoowwan
· daandiiwwan 
· mukeen.
Yoo balaan atattamaa guddaan iddoo isin jiraattanitti mudate, Mootummaan Viktooriyaa maallaqa isin gargaaru isiniif kennuu danda'a. Maallaqa kana deebisuun isin irra hin eeggamu.
Gosti kaffaltii lama jira:
1. Kaffaltii gargaarsa atattamaa
2. Gargaarsa deebisanii dhaabuu atattamaa.
Kaffaltii gargaarsa atattamaa
Yoo argamaa ta'e kaffaltii kana argachuu dandeessu.
Kaffaltiin gargaarsa hatattamaa wantoota isin barbaachisan kaffaluuf isin gargaaruu danda'a, kunis:
· nyaata
· uffata
· qoricha 
· mana jireenyaa. 
Kaffaltiin gargaarsa atattamaa hanga murtaa'e miseensa maatii keessanii tokkoon tokkoof kennamutti hundaa'a.
Kaffaltichi maallaqa isin argattan irratti hundaa'un hin shallageffamu.
Eenyuutu kaffaltii gargaarsa atattamaa argachuu danda'a
Kaffaltii kanaaf iyyachuu dandeessu yoo: 
· manni keessan balaa atattamaa guddaatiin miidhameera ta'e
· sababa balaa atattamaa guddaatiin mana keessan gadhiiftaniittu, yookaan gara mana keessaniitti deebi'uu hin dandeenye
· wanta akka nyaataa yookaan mana jireenyaa bitachuuf maallaqa isin barbaachise.
Kaffaltii gargaarsa atattamaaf iyyachuu
Kaffaltiif iyyachuu qabdu. Departimentiin Maatii, Walqixxummaa fi Mana Jireenyaa iyyata keessan ni ilaala. Yoo kaffaltiif ulaagaa guuttan isin beeksisu.
Haala balaa tasaa irratti hundaa’uun kaffaltii gargaarsa hatattamaa argachuuf iyyachuuf karaalee adda addaa muraasa jiraachuu danda’u.
Qaamaan dhiyaachuun
Giddugalli Gargaarsa Atattamaa isinitti dhiyoo banamee jiraachuu isaa www.emergency.vic.gov.au/relief irratti mirkaneeffachuu dandeessu. Yoo jiraate, qaamaan achi dhaquu dandeessu. Yoo danda'ame waraqaa eenyummaa tokko tokko fidadhaa, kan akka:
· hayyama konkolaachisummaa
· kaardii Medicare
· xalayaa yookaan biilii tajaajila manaa kan teessoo keessan agarsiisu.
Erga geessanii booda, namni Mootummaa Viktooriyaa irraa ulaagaa guutuu keessan ilaaluuf isin dubbisa. Yoo ulaagaa guuttan, kaffaltii gargaarsa atattamaaf akka iyyattan isin gargaaru.
Toora interneetii irraan
Yeroo tokko tokko kaffaltii gargaarsa atattamaaf toora interneetiin iyyachuu dandeessu. Qajeelfamaaf: www.emergency.vic.gov.au/relief ilaalaa
Gargaarsa deebisanii dhaabuu atattamaa
Yoo argamaa ta'e kaffaltii kana argachuu dandeessu, yoo:
· mana keessan kan balaa atattamaa guddaatiin miidhame suphuuf maallaqa gahaa hin qabdan
· inshuraansii ijaarsaa yookaan meeshaa mana keessaa hin qabdan
· sababa miidhameef yookaan barbadaa'eef gara manaatti deebi'uu hin dandeessan
· sababa balaa atattamaa guddaatiin guyyaa 7 ol gara mana keessaniitti deemuu hin dandeessan.
Hanga kaffaltii
Hangii maallaqa argattanii wantoota akka:
· lakkoofsa namoota mana keessan keessa jiraatanii
· hangi manni keessan itti miidhame
· maallaqa meeqa akka argattan irratti hundaa'a.
Maallaqa kana kanneen armaan gadiitiif fayyadamuu dandeessu:
· mana keessan qulqulleessuu bakka biraa turuu
· supha mana keessanii
· mana keessan irra deebiin ijaaruu
· meeshaalee miidhaman bakka buusuu.
Akkaataa itti iyyatamu
Odeeffannoo akkaataa itti kaffaltii kanaaf iyyattan argachuuf:
· Sarara bilbila hatattamaa VicEmergency 1800 226 226 irratti bilbilaa (Turjubana argachuuf 9 cuqaasaa)
· www.emergency.vic.gov.au/relief dawwadha.
Namni Departimentii Maatii, Walqixxummaa fi Mana Jireenyaa irraas waa'ee kaffaltii deebisanii dhaabuu iyyachuu isin dubbisuu danda'a. Isaan iyyachuuf isin gargaaruu ni danda'u.
Kutaa iyyata keessanii keessatti sanadoota tokko tokko nu agarsiisuu qabdu. Ragaa kanneen armaan gadii agarsiisuu qabdu:
· eenyummaa, fakkeenyaaf, hayyama konkolaachisummaa yookaan paaspoortii
· galii, fakkeenyaaf, waraqaa miindaa yookaan cuunfaa kaffaltii Centrelink
· haala inshuraansii, fakkeenyaaf, sanada dhaabbata inshuraansii keessanii irraa
· dhiibbaa mana keessan irra ga'e, fakkeenyaaf, suuraawwan miidhaa yookaan tilmaama gatii suphaa.
Gargaarsa fi deeggarsa dabalataa
Mootummaan Viktooriyaa fi manni maree naannoo keessanii tajaajiloota gargaarsa fi dandamachuu biroo akka argattan isin gargaaruu danda'u. 
Yoo gargaarsa barbaaddan, maaloo sarara bilbilaa hatattamaa VicEmergency 1800 226 226 irratti bilbilaa. Afaan hiikaaf lakoysa 9 tuqi.
Odeeffannoo gargaarsa fi dandamachuu www.emergency.vic.gov.au/relief irratti argachuu dandeessu. Akkasumas marsariitii fi fuula miidiyaa hawaasummaa mana maree naannoo keessanii ilaaluu dandeessu.
Odeeffannoo Sagantaa Gargaarsa Rakkina Dhuunfaa
Odeeffannoo dabalataaf waa'ee Sagantaa Gargaarsa Rakkina Dhuunfaa, www.services.dffh.vic.gov.au/personal-hardship-assistance-program daawwadhaa.
Quunnamtiiwwan Ijoo
Mana Maree:
· Mana maree naannoo keessan www.vic.gov.au/know-your-council irratti barbaadaa 
VicEmergency:
· Sarara hatattamaa 1800 226 226 irratti bilbilaa
· Marsariitii www.emergency.vic.gov.au irratti daawwadhaa 
Tajaajiloota jeequmsa maatii:
· Giddugala Deebii Jeequmsa Maatii Safe Steps 1800 015 188 irratti bilbilaa
	Sanada kana unka biraatiin argachuuf, Damee Bulchiinsa Balaa Atattamaatti imeelii ergaa<emb@dffh.vic.gov.au>.

